
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
Draf Rang Undang-undang Majlis Media Malaysia sedang diteliti 
13 Mac 2023 09:05pm 

 

KUALA LUMPUR - Draf Rang Undang-undang Majlis Media Malaysia yang sedang dikemas kini akan dibincangkan 

Kementerian Komunikasi dan Digital (KKD) bersama Jawatankuasa Kerja Sementara dalam masa terdekat. 

 

Kementerian terbabit menerusi jawapan yang disiarkan di laman sesawang Parlimen pada Isnin memaklumkan, KKD telah 

mengadakan mesyuarat bersama jawatankuasa berkenaan pada 1 Mac lepas bagi mendapatkan penjelasan lanjut 

berhubung kandungan draf rang undang-undang daripada jawatankuasa itu supaya lebih spesifik dan boleh diukur. 

 

"Penubuhan Majlis Media Malaysia dan rang undang-undang yang dicadangkan hendaklah mengambil kira peruntukan 

undang-undang Persekutuan serta undang-undang negeri sedia ada berkaitan dengan media. 

 

"Peranan dan fungsinya juga perlu jelas bagi memastikan tiada pertindihan skop undang-undang penubuhan Majlis Media 

Malaysia dengan peruntukan undang-undang serta kawal selia sedia ada oleh pihak kerajaan," menurut jawapan itu. 

 

Kementerian itu memaklumkan demikian bagi menjawab soalan Tan Kok Wai (PH-Cheras) yang ingin tahu perkembangan 

cadangan penubuhan Majlis Media Malaysia dan perkembangan penggubalan rang undang-undang bagi penubuhan 

majlis itu. - Bernama  


